
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
সেক্সপিয়র।



পুরুষগণ কর্তৃক রাজ সাক্ষাৎকারে নীত হইয়াছিল, অবগতি হইল তাহার প্রাণ সংহারাদেশ হইয়াছে, অতএব সখে তুমি সিরাকুজবাসি বলিয়া আত্ম পরিচয় দিও না, অত্রত্য সকলের সমীপে কহিও এপিদামনিয়ম নগর হইতে আসিয়াছি। আন্তিফোল্স অকৃত্রিম মিত্রের এই কথা আকর্ণন করিয়া সাতিশয় ভয়াকুল হইল এবং সখার পরামর্শানুবর্ত্তী হইতে স্বীকার করিল, কিন্তু স্বদেশীয় এক ব্যক্তি প্রাণ সঙ্কটে পতিত হইয়াছে শুনিয়া মনঃপীড়ায় অতি মাত্র কাতর হইতে লাগিল। পরন্তু সেই জন যে তাহারই জনক ইহা স্বপ্নেও অনুভব করে নাই।

 জ্যেষ্ঠ আন্তিফোলস্ দৈবযোগে এফিসস্ নগরবাসী হইয়া বিংশতি বৎসর যাবৎ তথায় অবস্থিতি করাতে বিবিধ প্রকারে বিপুলবিত্ত উপার্জ্জন করিয়াছিলেন, ইহাতে তিনি যদিস্যাৎ জানিতে পারিতেন ইজিয়ন্ তাঁহার জন্মদ পিতা, বিপদে পতিত হইয়াছেন তাহা হইলে তিনিই পিতার পরিত্রাণ নিমিত্ত দণ্ডের অর্থ প্রদান করিতেন, কিন্তু তিনি জনকের বিষয় কিঞ্চিন্মাত্র অবগত ছিলেন না। যৎকালে ধীবরেরা মাতৃ সহ তাঁহাকে জলনিধি হইতে উদ্ধার করে তখন তিনি নিতান্ত শিশু ছিলেন, সুতরাং জনক জননীর বিবরণ বিস্মরণ হইয়াছিলেন, কেবল জালজীবিদের দ্বারা প্রাণ দানের ব্যাপার অত্যল্প মনে পড়িত। ধীবরেরা দুইটী বালক সহ আন্তিফোলসের মাতাকে সাগর হইতে উদ্ধার করিয়াছিল বটে, কিন্তু অভাগিনী জননীকে শোক সলিলে নিমগ্ন করত সাগর তীরে রাখিয়া বিক্রয় দ্বারা ধন লাভ করিবার নিমিত্ত শিশু দুটীকে আপনাদের সমভিব্যাহারে লইয়া গিয়াছিল।

 তদনন্তর আন্তিফোলস্ ও তদীয় ভৃত্য মহাবীর মেনাফন্ রাজার নিকট বিক্রীত হইল। মেনাফন্ রাজা এফিসস্ দেশীয় নরপতির মাতুল, সময়ক্রমে কোন প্রয়োজনবশতঃ যখন ভাগিনেয়ের সহিত সাক্ষাৎ করিতে এফিসসে আসিয়া কিয়ৎকাল অবস্থিতি করেন তখন ঐ দুইটী বালক তাঁহার সঙ্গে ছিল।

 জ্যেষ্ঠ আন্তিফোলস্ প্রভু সমভিব্যাহারে এফিসস্ নগরে

		 এই পাতা শেষ সম্পাদিত হয়েছে ১৬:১৭টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

